
O‘ZBEKISTONDA KAMBAG‘ALLIKNI 
QISQARTIRISH VA AHOLI FAROVONLIGINI 
MUSTAHKAMLASHDA OILAVIY 
TADBIRKORLIKNI RIVOJLANTIRISH 
YO‘NALISHIDAGI DAVLAT DASTURLARINING 
TUTGAN O‘RNI
Shodiyev Shuhrat Sunnat o‘g‘li 
TDIU “Bank ishi” kafedrasi mustaqil izlanuvchisi

Annotatsiya: Maqolada O‘zbekiston Respublikasida aholini ijtimoiy-iqtisodiy qo‘llab-quvvatlash, 
mamlakatda kambag‘allikni qisqartirish va oilaviy tadbirkorlikni rivojlantirishga qaratilgan davlat dasturlarining 
mamlakat rivojiga qo‘shgan hissasi, dasturlarni amalga oshirish jarayonida mamlakat hayotida ro‘y bergan 
o‘zgarishlar atroflicha tahlil qilingan.

Kalit so‘zlar: transformatsion o‘zgarishlar, yashil iqtisodiyot, raqamli texnologiyalar, kambag‘allikni 
qisqartirish, davlat dasturlari, kichik biznes, oilaviy tadbirkorlik, korrupsion jinoyatlar, hokim yordamchilari.

Abstract: The article provides a comprehensive analysis of the contribution of state programs aimed at 
socio-economic support of the population, poverty reduction, and the development of family entrepreneurship 
in the Republic of Uzbekistan, as well as the changes that have taken place in the country during the 
implementation of these programs.

Keywords: transformational changes, green economy, digital technologies, poverty reduction, state 
programs, small business, family entrepreneurship, corruption-related crimes, assistants to district and city 
mayors.

Аннотация: В статье всесторонне проанализирован вклад государственных программ, 
направленных на социально-экономическую поддержку населения, сокращение бедности и развитие 
семейного предпринимательства в Республике Узбекистан, а также изменения, произошедшие в жизни 
страны в процессе реализации данных программ.

Ключевые слова: трансформационные изменения, зелёная экономика, цифровые технологии, 
сокращение бедности, государственные программы, малый бизнес, семейное предпринимательство, 
коррупционные преступления, помощники хокимов.

K I R I S H
O‘zbekiston Respublikasida aholi farovonligini oshirish hamda kambag‘allikni qisqartirish masalalari, 

bunda amalga oshirilishi belgilangan chora-tadbirlarni avvalo mahalladan boshlanganligi, mamlakatimizda 
yuritilayotgan ijtimoiy siyosatning asosiy yo‘nalishlaridan biri hisoblanadi. Bugun O‘zbekiston Respublikasida 
har bir mahalla kesimida aholining ijtimoiy va iqtisodiy ahvolini chuqur tahlil qilgan holda yondashib, fuqarolarga 
manzilli ijtimoiy-iqtisodiy ko‘mak berishga yo‘naltirilgan mahalla instituti.

Kichik biznes va tadbirkorlik, aynan oilaviy tadbirkorlikning ilmiy-nazariy asoslari va mamlakatda 
kambag‘allikni qisqartirish hamda ishsizlikni kamaytirishdagi roli to‘g‘risida bir qancha chet el va O‘zbekiston 
iqtisodchi olimlari o‘zlarining ilmiy-tadqiqotlarida atroflicha o‘rgangan. Jumladan: Zahra. S1, Dhevanto, W2, Melin. 

1	  Zahra S (2003) International expansion of U.S. manufacturing family businesses: the effect of ownership and involment. Journal of Business 
Venturing, 18(4) doi: 10.1016/SO 883-9026(03)00057-0., Merlin L. (2012) Culture and values in family business- A reviewand suggestions for 
future research.Jorrnal of Family business Strategy,

2	  Dhewanto W (2012) Key success factors Horizons 42(5) doi: 1016/j.jfbs.2010.02.001.,

L3, Levushkin A.N4, Muxanova.A.E5, Smagulova J.B6 kabi chet el olimlarining ilmiy izlanishlarida atroflicha tadqiq 
etilgan. Bundan tashqari, oilaviy tadbirkorlik yo‘nalishida mamlakatimizning ham bir qator iqtisodchi olimlarining 
ishlarida empirik tadqiqotlar olib borilgan, jumladan, Ergashxodjayeva Sh.J7, Qosimova M.S8, Bakieva I.A9 va 
boshqa olimlarning izlanishlarida yo‘nalish rivojlanishining mamlakat iqtisodiyotida tutadigan o‘rni xususida bir 
qancha fikr-mulohazalar yuritilgan.

Ushbu tadqiqotda oilaviy tadbirkorlikning iqtisodiy va ijtimoiy jihatlari, shaklning mamlakatda kichik 
biznes va tadbirkorlik sohasidagi salmog‘ini o‘rganish tahliliy-qiyoslash va statistik metodlardan foydalanib 
atroflicha o‘rganildi. O‘zbekiston Respublikasida oilaviy tadbirkorlikni rivojlantirishning tarixiy hamda bugungi 
kundagi normativ-huquqiy asoslari, yo‘nalishning davlat tomonidan iqtisodiy va moliyaviy qo‘llab-quvvatlash 
mexanizmlari, buning natijasida oilaviy tadbirkorlikning so‘nggi yillarda davlatimiz yalpi mahsulotida tutgan 
ulushi, qolaversa, aholini ish bilan ta’minlashdagi salmog‘i statistik ma’lumotlar asosida tahlil qilindi.

Bugungi kunda dunyoning rivojlangan va ijtimoiy davlatlari iqtisodiyotining tadrijiy rivojlanish tendensiyasiga 
nazar tashlaydigan bo‘lsak, aynan oilaviy tadbirkorlik sohasining rivojlanishiga katta e’tibor qaratilganini 
kuzatishimiz mumkin.

Darhaqiqat, oilaviy tadbirkorlik iqtisodiy atama sifatida tadbirkorlik va biznes yuritishning shakli o‘laroq, 
ijtimoiy-iqtisodiy, moliyaviy, qolaversa, institutsional to‘g‘ri yo‘naltirilgan taqdirda kengayib, mamlakat yalpi 
mahsulotida sezilarli salmoqqa ega bo‘ladigan tadbirkorlik shakli sifatida biz yuqorida ta’kidlagan kuchli 
iqtisodiyotga ega mamlakatlar ijtimoiy-siyosiy hayotida namoyon bo‘lmoqda. Bunday mamlakatlarga Amerika 
Qo‘shma Shtatlari (Walmart oilaviy shirkati, Koxlar oilaviy kompaniyasi), Germaniya (Schwarz oilaviy 
kompaniyasi, Quandt oilaviy kompaniyasi), Fransiya (Arnault oilaviy kompaniyasi, Naouri oilaviy shirkati).10 

O‘zbekiston Respublikasida ham oilaviy tadbirkorlikni rivojlantirish masalalariga davlat miqyosida e’tibor 
berib kelinmoqda. Bu borada avvalo sohaning mustahkam va qulay bo‘lgan normativ-huquqiy bazasini 
yaratish, aholi o‘rtasida kichik biznes va oilaviy tadbirkorlikni keng targ‘ib qilish, bundan tashqari, ushbu 
sohaga investitsiyalarni jalb qilish bo‘yicha mamlakatimizda bir qancha manzilli chora-tadbirlar amalga oshirilib 
kelinmoqda:

Birinchidan, sohaning normativ-huquqiy jihatlarini tartibga solishda kichik tadbirkorlikning davlat tomonidan 
himoyaga olinganligi, tadbirkorlar faoliyatiga asossiz aralashuvlarga yo‘l qo‘yilmasligi, bundan tashqari, 
byurokratik to‘siqlar, qolaversa, mahalliy davlat hokimiyati organlarining sohaga bevosita ko‘mak berayotganligi 
so‘nggi yillarda Respublikamizda kichik tadbirkorlik sohasi, aynan oilaviy tadbirkor bilan shug‘ullanayotgan 
fuqarolarimiz sonining doimiy oshib borayotganligida o‘z ifodasini topgan.

1-jadval 
Oilaviy korxonalarda ishlovchi xodimlar soni to‘g‘risida ma’lumot11

 (kishi)

Hududlar 2018 yil 2019 yil 2020 yil 2021 yil 2022 yil 2023 yil

O‘zbekiston 
Respublikasi 31 569 51 610 67 988 71 923 79 324 80 054

Qoraqalpog‘iston 
Respublikasi 1 285 2 041 2 687 2 895 3 058 3 285

viloyatlar:

Andijon 1 000 1 691 3 453 2 515 2 704 2 636
Buxoro 1 771 3 328 4 314 4 781 5 072 5 183

Jizzax 792 1 146 1 561 1 725 1 989 1 883

Qashqadaryo 1 056 1 804 2 313 4 318 5 137 4 703

Navoiy 1 482 4 365 5 652 5 422 5 573 5 197

3	  Merlin L. (2012) Culture and values in family business- A reviewand suggestions for future research.Jorrnal of Family business Strategy,
4	  https://www.mgpu.ru/personal/levushkin-anatolij-nikolaevich-
5	  https://cyberleninka.ru/article/n/analiz-razvitiya-turizma-v-respublike-kazahstan/viewer
6	  https://scholar.google.ru/citations?user=LJbnsQYAAAAJ&hl=ru, 
7	  Ergashxodjayeva Sh.J.,. G’oyipnazarov ... va innovatsion texnologiyalarga asoslangan kichik biznes va xususiy tadbirkorlikni rivojlantirish 

istiqbollari
8	  https://ru.scribd.com/document/725438666/Kichik-Bisnesni-Boshqarish-M-S-Qosimova-2005
9	 h t t p s : / / s c h o l a r . g o o g l e . c o m / c i t a t i o n s ? v i e w _ o p = v i e w _ c i t a t i o n & h l = r u & u s e r = 4 r L P 3 s g A A A A J & c i t a t i o n _ f o r _

view=4rLP3sgAAAAJ:YsMSGLbcyi4C
10	 https://en.wikipedia.org/wiki/Wikipedia:Text_of_the_Creative_Commons_Attribution-ShareAlike_4.0_International_License
11	  O‘zbekiston Respublikasi Milliy statistika qo‘mitasi ma’lumotlari asosida mualliflar tomonidan tayyorlangan.

Namangan 811 1 411 1 836 1 957 2 066 2 174
Samarqand 4 808 8 366 10 882 12 058 13 338 14 166
Surxondaryo 1 449 2 225 5 846 5 651 6 219 5 520

Sirdaryo 155 303 467 445 430 433
Toshkent 3 190 4 885 6 616 6 854 7 469 8 080
Farg‘ona 5 493 7 375 8 417 8 563 9 298 9 381
Xorazm 2 456 4 788 6 516 7 097 8 751 8 851

Toshkent shahri 5 821 7 882 7 428 7 642 8 220 8 562

Yuqoridagi jadval ma’lumotlaridan ko‘rinib turganidek, O‘zbekistonda oilaviy korxonalarda ishlovchi aholi 
soni 2019–2023-yillarda barqaror o‘sish xarakteriga ega.

Respublika bo‘yicha viloyatlar kesimida eng yuqori o‘sish Samarqand viloyatida qayd etilganligini ko‘rishimiz 
mumkin. Bundan tashqari, 2019-yilda o‘tgan 2018-yilga nisbatan eng yuqori o‘sish Navoiy, Samarqand, Xorazm, 
Buxoro va Sirdaryo viloyatlarida sezilarli darajada oshganini ko‘rsatmoqda. Umuman, Respublika miqyosida 
ham 2019-yilda ushbu ko‘rsatkichning o‘tgan 2018-yilga nisbatan ancha yuqori ekanligining sabablaridan biri 
sifatida O‘zbekiston Respublikasida oilaviy tadbirkorlikni rivojlantirish davlat dasturlariga start berilishi bilan 
bog‘liq bo‘lishi mumkin. Quyidagi diagramma yuqoridagi jadval ma’lumotlarini tahliliy qiyoslash imkonini beradi.

1-rasm. O‘zbekiston hududlari kesimida oilaviy 
korxonalarda ishlovchi xodimlar soni dinamikasi (2018–2023-yillar)12

O‘zbekiston Respublikasi Prezidentining 2018-yil 7-iyundagi PQ-3777-son “Har bir oila-tadbirkor” dasturini 
amalga oshirish to‘g‘risidagi qarori bilan mamlakatda oilaviy tadbirkorlikni rivojlantirish bo‘yicha tegishli tashkiliy 
va moliyaviy mexanizmlar belgilandi [1].

Qarorda quyidagilar ko‘zda tutildi: so‘nggi yillarda mamlakatni ijtimoiy-iqtisodiy rivojlantirish, faol tadbirkorlik, 
innovatsion g‘oyalar va bunyodkorlik salohiyatini qo‘llab-quvvatlash orqali aholiga munosib hayot sharoitlarini 
yaratish, ishbilarmonlik muhitini yaxshilash, bandlikni ta’minlash bo‘yicha keng ko‘lamli ishlar amalga oshirib 
kelinmoqda.

Shu bilan birga, olib borilgan tahlil natijalari joylarda aholini tadbirkorlikka jalb qilish, yangi ish o‘rinlarini 
yaratish, bandlikni ta’minlash, o‘z mehnati bilan daromad topish istagida bo‘lgan fuqarolarga amaliy ko‘mak 
ko‘rsatish hamda mehnat resurslaridan samarali foydalanish yo‘nalishlarida mavjud imkoniyatlardan yanada 
kengroq foydalanish zarurligini ko‘rsatmoqda.

Aholining shakllangan kasb-hunar an’analari va tadbirkorlik tajribasi oilaviy tadbirkorlik, hunarmandchilik, 
kasanachilik hamda boshqa tadbirkorlik shakllarini rivojlantirish uchun muhim iqtisodiy salohiyat hisoblanadi.

Har bir oilaning tadbirkorlik bilan shug‘ullanishi va barqaror daromad manbaiga ega bo‘lishi uchun shart-
sharoitlar yaratish maqsadida mamlakatimizning har bir tuman va shahrida, eng avvalo, olis va tabiiy-iqlim 
sharoiti og‘ir hududlarda aholining moddiy sharoitlarini yaxshilash, turmush tarzi sifati va darajasida sezilarli 
ijobiy o‘zgarishlar amalga oshirilishini ta’minlashga qaratilgan “Har bir oila — tadbirkor” dasturi amalga oshiriladi.

Mazkur qaror bilan mamlakatimizning barcha mahalla fuqarolar yig‘inlarida Respublikamizning iqtisodiyot 
va moliya sohalarida rahbar lavozimlarida faoliyat yuritayotgan kadrlardan hokim yordamchilari tanlov asosida 
saralab olinib, faoliyatini boshladi.

O‘tgan qariyb 7 yil (2018–2024) mobaynida ushbu dasturlar doirasida aholining tadbirkorlik faoliyatini 
qo‘llab-quvvatlash uchun mas’ul tijorat banklari (Xalq banki, Agrobank va Mikrokreditbank) tomonidan jami 53 
trillion so‘m miqdorida imtiyozli kredit mablag‘lari ajratilgan. Sarfl angan mablag‘lar asosan 3 ta manba hisobidan 
shakllantirilgan:

12  Statiastik ma’lumotlar asosida muallif tomonidan tayyorlangan.

● O‘zbekiston Respublikasi davlat byudjeti;
● Tiklanish va taraqqiyot jamg‘armasi;
● Xorijiy moliya tashkilotlarining mablag‘lari (tashqi qarz).
Ammo ushbu tizimning samarali ishlashi va dasturda ko‘zda tutilgan maqsad va natijalarga to‘laqonli 

erishish masalasi bir tomonlama emasligi, qolaversa, institutsional birliklarning umumiy maqsad va vazifalaridan 
kelib chiqishi lozimligi bilan xarakterlanadi. Jumladan:

Mahallada faoliyat yuritayotgan hokim yordamchisining tegishli tavsiyasi bilan ajratilayotgan ushbu imtiyozli 
kreditlar avvalo o‘sha mahallaning ijtimoiy-iqtisodiy hayotini yaxshilashi, ishsiz fuqaroga o‘z tadbirkorlik faoliyatini 
yo‘lga qo‘yib, daromadli ishga ega bo‘lishi uchun mo‘ljallangan. Mazkur jarayonda hokim yordamchisining 
tavsiyalarni asoslantirish va loyihalarni baholash bo‘yicha mas’uliyati muhim ahamiyat kasb etadi.

O‘zbekiston Respublikasi Bosh prokuraturasi ma’lumotlariga ko‘ra, hokim yordamchilari faoliyati bilan 
bog‘liq 309 ta korrupsiyaga oid jinoyat holati qayd etilgan.13

O‘zbekiston Respublikasida jami 9300 tadan ortiq mahalla mavjud ekanligini hisobga oladigan bo‘lsak, 
o‘rtacha har 30 ta mahalladan birining hokim yordamchisi korrupsion holatga yo‘l qo‘yganligi ma’lum bo‘ladi.

2-jadval 
O‘zbekistonda mansabdor shaxslar tomonidan sodir etilgan jinoyatlar dinamikasi (2022–2024-yillar)14

Mansabdor shaxslar jinoyatchiligi tahlili

Jinoyat turi 2022-yil 2023-yil 2024-yil 2023-2024-yillar dinamikasi % da

O‘zlashtirish yoki rastrata yo‘li bilan talon-taroj qilish 2145 2205 2929 33

Firibgarlik (168-modda) 937 272 447 64

Pora olish va berish, pora olish va berishda 
vositachilik qilish 195 195 353 81

Hokimiyat yoki mansab vakolatini suiiste’mol qilish 117 427 239 -55

Mansab soxtakorligi 63 36 13 -36

Shundan: hokim yordamchilari tomonidan sodir etilgan 
jinoyatlar

14 (2022-yil  
yanvar-iyun)

69 309 447

Yuqoridagi jadvalda 2022-2024-yillarda O‘zbekiston Respublikasi mansabdor shaxslari tomonidan sodir 
etilgan jinoyatlar haqida ma’lumot keltirilgan.

2-rasm. O‘zbekistonda mansabdor shaxslar tomonidan 
sodir etilgan jinoyatlar dinamikasi (2022–2024-yillar)15

13 https://kun.uz/kr/64940367
14 h� ps://qalampir.uz/uz/news/2023-yil-uchun-korruptsiyaga-oid-zhinoyatlar-sta� s� kasi-ochik-landi-111377, https://

kun.uz/kr/64940367, 
15  jadval ma’lumotlari asosida muallifl ar tomonidan tayyorlangan.

X U L O S A  V A  T A K L I F L A R
O‘zbekiston Respublikasi o‘tgan yillar davomida iqtisodiyoti barqaror rivojlanayotgan mamlakatlar 

qatoridan joy olib kelmoqda. 2024-yil yakunlari bo‘yicha Respublikamizda YaIMning yillik o‘sish sur’ati 63 
foizdan yuqori bo‘lganligi qayd etildi. Shu bilan birga, 2024-yilning dastlabki to‘qqiz oyi yakunlariga ko‘ra, 
O‘zbekiston Respublikasining umumiy tashqi qarzi 60 mlrd AQSH dollariga yetib, uning YaIMga nisbati 60 
foizni tashkil etdi.

Tashqi qarz qanday shartlarda va qanday ustama to‘lash shartlarida olinishidan qat’iy nazar, qaytarib berish 
sharti bilan olinishi aniq. Jalb qilinayotgan tashqi qarz hisobiga aholini ijtimoiy-iqtisodiy qo‘llab-quvvatlash, 
kambag‘allikni qisqartirish va kichik tadbirkorlikni rivojlantirish sohalari uchun qabul qilingan dasturlar doirasida 
mahalla fuqarolariga imtiyozli kreditlash shaklida berilar ekan, bu holat mablag‘lardan maqsadli va samarali 
foydalanish mexanizmlarini yanada takomillashtirish zarurligini ko‘rsatadi. Bu borada ushbu olib borilayotgan 
tadqiqot davomida bir qancha takliflar ishlab chiqildi. Jumladan:

– Imtiyozli kredit berilayotgan fuqaroning yo‘lga qo‘ymoqchi bo‘lgan tadbirkorlik faoliyati bilan yaqindan 
tanishligi (bugungi kunda mazkur sohaning bozor holati, talab va taklif miqdori, joriy tadbirkorlik sohasining 
istiqbollari, xomaki biznes-rejasining mavjudligi);

– Mahalla yettiligining tadbirkorlik faoliyatini boshlamoqchi bo‘lgan fuqaro bilan joyiga chiqqan holda 
kompleks o‘rganish olib borishi;

– mahalla, bank va mahalliy hokimiyat organlarining aynan ushbu yo‘nalishga mas’ul xodimlarining 
malakasini oshirish (aynan tadbirkorlik faoliyatini boshlashda qanday yordam berish mumkin degan savol 
qo‘yilgan holatda);

– Mahalla, bank va mahalliy hokimiyat organlarida korrupsiyaviy xavflarni kamaytirishga qaratilgan ichki 
nazorat va monitoring mexanizmlarini takomillashtirish;

– kredit ajratilgan fuqaroning tadbirkorlik faoliyati ustidan muntazam monitoring olib borish (mahalla, bank 
va mahalliy hokimiyat organlari bilan birgalikda, faoliyatida muammolar yuzaga kelayotgan taqdirda qo‘shimcha 
yordam berish choralarini ko‘rish);

– Ajratilayotgan kredit foizlarini imkon darajasida bozor talablariga mos stavkalarda berish.

